
LAMERAKO JOKOAK
I. Kontratuaren xedea

Kontratu honen xedea Bermeoko Lamera parkean jolas gune berri bat eraikitzeko  behar diren lanen egitea da.
II. Baldintza tekniko orokorrak

Lamera parkeko iparraldean, Lope Diaz de Haro kalean eta eraikinen aldeko pasealekurantz, gaur egun joko gunea kokatzen da. Lamerako zolaketa berriaren bigarren faseko lanen artean joko gune hau handitzea da helburu nagusi bat. Horretarako lehen lorategi bat egon zen lekua ere beteko da. Denera, gehienezko 50 x 25 metroko gune bat hartzea da asmoa, erditik 6 metroko pasealeku bat zeharkatzen duela eta inguruan eserlekuak jartzeko tokia utzi behar dela kontuan hartuta. Eransten den planoan ikusten da gunearen forma zehatza.
Joko berriaren diseinua gauzatzean umeen adin ezberdinen araberako guneak eratzeko aukera aurreikusi beharko da. Gunearen diseinu osoa baloratuko da, materialen kalitatea (jokoena eta zoruarena), egokitasuna, erresistentzia eta mantenu beharra.
Jokoek eta zoruak dagozkien arau guztiak eta batez ere UNE EN 1176 (1-6 atalak) eta UNE EN 1177:1998 (eroriko kritikoaren altuera, HIC entseguaren bidez) arauak bete beharko dituzte eta kanpoko enpresa batek ziurtatu beharko du, kontratu barruan.
Kontratu hau betetzeko, hau da, zoruaren egitearen obra gehi jokoak eta haien instalazioa, gehienezko 185.000 euroko aurrekontua aurreikusten da (B.E.Z. barne).

III. Administrazioak beretzat gordetzen dituen ahalmenak

Baldintza Teknikoen Plegu honen interpretazioan zalantzak sortzen badira Bermeoko Udalaren irizpidearen arabera argitu beharko dira.

